	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.
	Իրավական ակտի ընդունման անհրաժեշտությունը.

	
	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է ՀՀ մարզերում առաջնահերթ լուծում պահանջող, անհետաձգելի համարվող ծրագրերի իրականացմամբ: Մասնավորապես՝ Համահայկական ամառային 8-րդ խաղերի անցկացման համար անհրաժեշտ ենթակառուցվածքների բարելավմանն ուղղված այնպիսի աշխատանքների իրականացմամբ, որոնք առնչվում են սպորտի և ճանապարհաշինության ոլորտներին: Նախագծով առաջարկվում է նաև ՀՀ Սյունիքի մարզի Տեղ համայնքին համապատասխան գյուղատնտեսական տեխնիկա տրամադրելու նպատակով նվիրաբերության պայմանագրի հիման վրա գումար հատկացնել Հայաստանի տարածքային զարգացման հիմնադրամին: Միաժամանակ տեղեկացնում ենք, որ նշյալ ծրագրերի իրականացման համար արդեն իսկ ՀՀ Արարատի և Շիրակի մարզպետների աշխատակազմերի, ինչպես նաև Հայաստանի տարածքային զարգացման հիմնադրամի կողմից հայտարարվել են մրցույթներ «Գնումների մասին» օրենքի 15-րդ հոդվածի 6-րդ մասի դրութի համաձայն:
Նախագծով նախատեսվում է նաև 2022թ. սեպտեմբերի 12-14-ը Ադրբեջանի կողմից սանձազերծված ագրեսիայի հետևանքով ՀՀ Գեղարքունիքի մարզի հրետակոծությունից տուժած բնակավայրերից տեղահանված բնակիչներին և Սոթք բնակավայրում գտնվող սրճարան-ճաշարանին հասցված վնասի փոխհատուցում տրամադրել:

	2.
	Ընթացիկ իրավիճակը և խնդիրները.

	
	Նախագծով առաջարկվում է ՀՀ տարածքային կառավարման և ենթակառուցվածքների նախարարության ՀՀ 2023 թվականի պետական բյուջեում վերաբաշխում կատարել և ՀՀ Արարատի մարզպետի աշխատակազմին հատկացնել 616,854.2 հազ. ՀՀ դրամ, ՀՀ Շիրակի մարզպետի աշխատակազմին հատկացնել 66,417.2 հազ. ՀՀ դրամ, ՀՀ Գեղարքունիքի մարզպետի աշխատակազմին հատկացնել 6,309.7 հազ. ՀՀ դրամ, ինչպես նաև նվիրաբերության պայմանագրի հիման վրա 125,000.0 հազ. ՀՀ դրամ հատկացնել Հայաստանի տարածքային զարգացման հիմնադրամին: Ընդհանուր գումարի չափը կազմում է 814,581.1 հազ. ՀՀ դրամ:
ՀՀ Արարատի  մարզպետի աշխատակազմին 616,854.2 հազ. ՀՀ դրամ հատկացնելը պայմանավորված է Համահայկական ամառային 8-րդ խաղերի անցկացման համար «ՀՀ Արարատի մարզի Արտաշատ քաղաքի մանկապատանեկան համալիր մարզադպրոց» ՀՈԱԿ-ում մի շարք աշխատանքների իրականացմամբ: Մասնավորապես տրիբունայի քանդման և կառուցման, տրիբունայի ծածկի կառուցման, վարչական շենքի հիմնանորոգման, սանհանգույցի  նորոգման, քարե պարսպի հիմնանորոգման, մետաղական ցանկապատի և հետնամուտքի 2 դարպասների կառուցման, անցակետի և գլխավոր մուտքի հիմնանորոգման, Ֆուտբոլի փոքր խաղադաշտի կառուցման, տարածքի  բարեկարգման,  նստատեղերի ձեռքբերման և տեղադրման, մարզադաշտի լուսավորության ցանցի կառուցման և  մարզադաշտի լուսարձակների ձեռքբերման աշխատանքեր:
ՀՀ Շիրակի մարզպետի աշխատակազմին 66,417.2 հազ. ՀՀ դրամ հատկացնելը պայմանավորված է Գյումրի քաղաքի Շիրակ մարզադաշտի արևմտյան կողմի  անմխիթար և անբարեկարգ վիճակում գտնվող տարածքի հիմնանորոգման աշխատանքների իրականացմամբ: Համահայկական ամառային 8-րդ խաղերի բացման պաշտոնական արարողությունը և առանձին խաղերի անցկացումը տեղի է ունենալու Գյումրի քաղաքի Շիրակ մարզադաշտում:
Հայաստանի տարածքային զարգացման հիմնադրամին նվիրաբերության պայմանագրի հիման վրա 125,000.0 հազ. ՀՀ դրամ հատկացնելը պայմանավորված է ՀՀ վարչապետի համապատասխան հանձնարարականի կատարումն ապահովելու նպատակով ՀՀ Սյունիք մարզի Տեղ համայնքի համար գյուղատնտեսական տեխնիկա-սարքավորումների ձեռքբերմամբ: Մասնավորապես նախատեսվում է ձեռքբերել 1 անիվավոր տրակտոր 4 կցորդներով՝ անիվավոր տրակտոր 1.4-րդ քարշակ դասի, խոտի հակավորիչ, խոտհնձիչ մատնասեգմենտային, երկսկավառակային կցովի սերմնացան, սրսկիչ դաշտային, 1 անիվավոր տրակտոր 2 կցորդներով՝ անիվավոր տրակտոր 3-րդ քարշակ դասի, ազոտային գութան 4 խոփանի, քարհավաք և հացահատիկային կոմբայն՝ ծղոտի մանրիչով:
[bookmark: _Hlk57297088]ՀՀ  ՀՀ Գեղարքունիքի մարզպետի աշխատակազմին 6,309.7 հազ. ՀՀ դրամ հատկացնելը պայմանավորված է նրանով, որ  ՀՀ կառավարության 22.09.2022թ. N 1468-Ն որոշմամբ ՀՀ Գեղարքունիքի, Սյունիքի և Վայոց ձորի մարզերին հատկացվել է 50.0-ական մլն. ՀՀ դրամ Ադրբեջանի կողմից հրետակոծված բնակավայրերի տեղահանված բնակիչներին դրամական օգնություն տրամադրելու նպատակով՝ առաջին անհրաժեշտության խնդիրների լուծման համար: ՀՀ կառավորության 22.12.2022թ. N 2042-Ն որոշմամբ 2022 թ. սեպտեմբերի 13-ից 14-ը Ադրբեջանի ագրեսիայի հետևանքով Վարդենիս համայնքի Սոթք բնակավայրի բնակիչներին պատկանող բնակելի տներին պատճառված վնասների փոխհատուցման համար հատկացվել է 20,215.4 հազ. ՀՀ դրամ գումար։ Բնակիչների որոշ մասի բացակայության պատճառով 5,419.4 հազ. ՀՀ դրամ չի վճարվել և ետ է վերադարձվել պետական բյուջե։ 
Նախագծով առաջարկվում է 6,309.7 հազ. ՀՀ դրամ ուղղել ՀՀ Գեղարքունիքի մարզի Վարդենիս համայնքի Սոթք բնակավայրի հրետակոծությունից տուժած բնակիչներին պատճառված վնասների և Սոթք բնակավայրում գտնվող սրճարան-ճաշարանին հասցված վնասի փոխհատուցմանը։

	3.
	Կարգավորման նպատակը և բնույթը.

	



	[bookmark: _GoBack] Որոշման նախագծով առաջարկվում է ՀՀ տարածքային կառավարման և ենթակառուցվածքների նախարարության ՀՀ 2023 թվականի պետական բյուջեի «1004  Ոռոգման համակարգի առողջացում» և «1072 Ջրամատակարարաման և ջրահեռացման բարելավում» ծրագրերից համապատասխանաբար 187,601.1 հազ. և 626,980.0 հազ. ՀՀ դրամ (ընդամենը՝ 814,581.1 հազ. ՀՀ դրամ) վերաբաշխել և ուղղել ՀՀ Արարատի, Գեղարքունիքի և Շիրակի մարզերին, որից Արարատի մարզին 616,854.2 հազ. ՀՀ դրամ և Շիրակի մարզին 66,417.2 հազ. ՀՀ դրամ, ՀՀ Գեղարքունիքի մարզին 6,309.7 հազ. ՀՀ դրամ, ինչպես նաև նվիրաբերության պայմանագրի հիման վրա 125,000.0 հազ. ՀՀ դրամ հատկացնել Հայաստանի տարածքային զարգացման հիմնադրամին:

	4.
	Նախագծի մշակման գործընթացում ներգրավված ինստիտուտները և անձինք.

	
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

	5.
	Ակնկալվող արդյունքը.

	
	Նախագծի ընդունմամբ կապահովվի Համահայկական ամառային 8-րդ խաղերի անցկացման համար անհրաժեշտ ենթակառուցվածքների բարելավմանն ուղղված աշխատանքների իրականացումը ՀՀ Արարատի և Շիրակի մարզերում, ինչպես նաև կապահովվի ՀՀ վարչապետի համապատասխան հանձնարարակի կատարումը և Տեղ համայնքին կհատկացվի համայնքի կարիքների համար անհրաժեշտ գյուղատնտեսական տեխնիկան:
Նախագծի ընդունմամբ կապահովվի նաև ՀՀ Գեղարքունիքի մարզի Վարդենիս համայնքի Սոթք բնակավայրի հրետակոծությունից տուժած բնակիչներին օգնության տրամադրումը: 

	6.
	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

	
	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ կատարելու, Հայաստանի Հանրապետության կառավարության 2022 թվականի դեկտեմբերի 29-ի N2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա և պետական բյուջեի եկամուտներում և ծախսերում փոփոխություններ չեն նախատեսվում։

	7.
	Կապը ռազմավարական փաստաթղթերի հետ՝ Հայաստանի վերափոխման ռազմավարություն 2050թ, ՀՀ Կառավարության 2021-2026թթ. ծրագիր, ոլորտային և/կամ այլ ռազմավարություններ.

	
	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ կատարելու, Հայաստանի Հանրապետության կառավարության 2022 թվականի դեկտեմբերի 29-ի N2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը բխում է Հայաստանի վերափոխման ռազմավարության (2050թ.) 2020-2030թթ. ծրագրի մեգանպատակներ բաժնի 9-րդ կետից (տարածքային զարգացում), ՀՀ Կառավարության 2021-2026թթ. ծրագրի 4.8 բաժնից (սպորտ)՝ կառավարությունը խթանելու է ֆիզիկական կուլտուրայի և սպորտի ոլորտների տարածքային զարգացումը և ՀՀ Կառավարության 2021-2026թթ. ծրագրի 6.6 բաժնից (տարածքային կառավարում և տեղական ինքնակառավարում)՝ տարածքային համախմբվածության բարձր մակարդակի ապահովում՝ հատուկ ուշադրություն դարձնելով սահմանամերձ տարածքներին՝ անցում կատարելով սոցիալական աջակցության մեխանիզմներից դեպի տնտեսական զարգացման մեխանիզմների ներդրում ։

	8.
	Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

	
	Իրավական ակտի ընդունման կապակցությամբ այլ նորմատիվ իրավական ակտերում փոփոխություններ կատարելու անհրաժեշտություն չի առաջանում:



